
Strucni rad
Amina Pehli¢!

NEKE NESTANDARDNOJEZICKE POJAVE U
GOVORU STUDENATA

Sazetak

Cilj ovog rada bio je da se istraze cesce nestandardnojezicke
pojave u govoru studenata, u funkciji njegovanja jezicke kulture.

Od metoda koristene su metoda opservacije govornih
situacija i metoda lingvisticke analize pismenih radova studenata.
Uzorak u istraZivanju bili su studenti Islamskog pedagoskog
fakulteta Univerziteta u Zenici koji su redovno pohadali nastavu u
ak. 2011/2012. godini u okviru kolegija Norma bosanskog jezika,
Bosanski jezik i Metodika govorne komunikacije i I1.

Ukupni rezultati istraZivanja pokazali su prisustvo velikog
broja nestandardnojezickih pojava, a u radu su navedene samo
sljedece: pomjeranje artikulacije vokala; nestandardna upotreba
enklitike je, infinitiva, aorista, padeznih oblika nekih imenica, te
sazimanje i redukcija vokala. Buduci da cilj nije bio njihova
iscrpna analiza, nisu ni analizirane odvojeno po jezickim nivoima.

Kljuéne rijeci: standardni jezik, narodni jezik (govor),
nestandardnojezicke pojave, standardizacija (normiranje)

Uvod

Nasuprot standardnom jeziku stoji narodni jezik (govor),
definiran kao skup svih narodnih govora koji po nekim svojim
bitnim obiljezjima, razli¢itim od onih u standardnom jeziku,
predstavljaju cjelinu.

Osnovno obiljezje narodnog govora jeste razliitost,
neujednacenost, Sto je posljedica odsustva njegove eksplicitne
norme. Naime, Korisnici istog narodnog govora razli¢ito govore —
te razlike mogu biti neznatne, kao npr. u grupi teritorijalno i
genetski bliskih govora, ali isto tako i veoma izrazene, npr. u

medusobno udaljenim govorima istoga dijalekta ili narjecja, ftj.
izrazene u tolikoj mjeri da se govornici teSko sporazumijevaju.
Stoga, da bi se prevazisle teskoce otezane komunikacije, jezik se
normira — standardizira. (Sipka, 2005:42; Peco, 1990)

Izgradivanje standardnog jezika slozen je proces, koji,
ustvari, nikad i ne prestaje. U sociolingvistici se navode
faze/postupci standardizacije (normiranja) jezika: 1. selekcija
(odabiranje), 2. deskripcija (opisivanje), 3. kodifikacija
(propisivanje), 4. elaboracija (razradivanje), 5. akceptuacija
(prihvatanje), 6. implementacija (primjenjivanje), 7. ekspanzija
(Sirenje), 8. kultivacija (njegovanje), 9. evaluacija (vrednovanje),
10. rekonstrukcija (prepravljanje) jezicke norme. (Radovanovié,
1986:188-189)

Prva faza, faza selekcije, podrazumijeva izbor jezickog
varijeteta koji ¢e se uzeti za osnovicu standardnog jezika. Tako,
naprimjer, za osnovicu naSeg standardnog jezika uzet je
isto¢nohercegovacki dijalekat.

Sljede¢a je faza deskripcije, tj. opisa izabranog dijalekta.
Tako nastaju deskriptivni, opisni rje¢nici i gramatike, koji biljeze
stanje onakvo kakvo jeste u dijalektu.

Nakon, i na osnovu opisa slijedi propis (kodifikacija), tj.
propisuju se pravila izbora i upotrebe jezickih sredstava — Sta je u
tom jeziku standardno, a $ta nije; pravila koja obavezuju govorne
predstavnike da ih primjenjuju kad se sluze datim standardnim
jezikom. Kodifikacija je, ustvari, normiranje jezika u uZem smislu
— izrada normativnih rjecnika, gramatika, priru¢nika (npr.
pravopisa).

Kodifikovani jezik mora se dalje razraditi (elaborirati), tj.
prilagoditi stvarnim druStvenim i kulturnim potrebama korisnika,
pri  C¢emu dolazi do njegovog raslojavanja na stilove
(knjizevnoumjetni¢ki, administrativni, nau¢ni i sl). (Sipka,
2005:48-63)

Nakon prethodno navedenih faza jezik moze preuzeti
funkciju standardnog jezika. Dolazi do njegove akceptuacije, tj.
sluzbenog, zvani¢nog prihvatanja, nakon cega  slijedi
implementacija — stvarno prihvatanje, koje se realizira kroz
primjenu u svim oblastima jezi¢kog ostvarivanja.

Faze ekspanzije i kultivacije jezicke norme su neodvojive, a
ostvaruju se ucenjem 1 njegovanjem putem Skole, izdavacke
djelatnosti, medija, posebnih kulturnih i drustvenih institucija i sl.

Normirani jezik je izloZen stalnom vrednovanju (evaluaciji),
tj. provjeravanju i procjenjivanju njegove prilagodenosti stvarnim
potrebama drustva, nakon ¢ega, ukoliko se ukaze potreba, dolazi do
njegove rekonstrukcije polazeéi od deskripcije novonastalih
komunikacijskih i stvaralackih potreba, preko kodifikacije i ostalih
normativnih postupaka. Na taj nadin normiranje jezika postaje
proces cikli¢nog karaktera, proces koji ne prestaje. (Radovanovic,
1986:188-196)

U nasem jeziku dosad je savladano prvih pet faza, dok je
ostalih pet u procesu.

Ovaj rad, ¢iji je cilj da studentima skrene paznju na
nestandardnojezi¢ke pojave koje se Cuju u njihovom govoru,
pripada procesu kultivacije (njegovanja) jezicke norme.

U radu ¢e se ukazati na samo neke, karakteristi¢ne ili ¢eSée
nestandardnojezicke pojave — dakle, cilj nije njihova iscrpna
analiza, pa se stoga i nece analizirati odvojeno po jezickim
nivoima.

Metode

Od istrazivackih metoda koriStena je metoda opservacije
govornih situacija i metoda lingvisticke analize pismenih radova.
Uzorak u istrazivanju bili su studenti Islamskog pedagoskog
fakulteta Univerziteta u Zenici koji su redovno pohadali nastavu u
ak. 2011/2012. godini u okviru kolegija Norma bosanskog jezika,
Bosanski jezik i Metodika govorne komunikacije I 1 II.

Rezultati istrazivanja

Ukupni rezultati istrazivanja pokazali su prisustvo velikog
broja nestandardnojezickih pojava u govoru studenata, a u radu su
navedene samo neke od njih: pomjerena artikulacija vokala;
nestandardna upotreba enklitike je, infinitiva, aorista, padeznih
oblika nekih imenica; te sazimanje i1 redukcija vokala.

Standardna i pomjerena artikulacija vokala

Da bi se ukazalo na razlike medu vokalima pojedina¢no,
odnosno na njihov medusobni odnos, treba naglasiti da se vokali
naseg jezika dijele s obzirom na poloZaj govornih organa pri
njihovoj artikulaciji (tvorbi) (Slika 1).

U odnosu na horizontalan polozaj jezika prema tvrdom
nepcu, tj. na pomjeranje jezika naprijed ili nazad unutar usne

Supljine pri njihovoj tvorbi, vokali se, prema jednim autorima,

dijele na:

1.

2.

3.

vokale prednjeg reda (i, e) — pri Cijem se izgovoru jezik
pomjera naprijed, prema tvrdom nepcu,

vokal srednjeg reda (a) — pri ¢ijem se izgovoru jezik ne
pomjera ni naprijed ni nazad i

vokale zadnjeg reda (o, u) — pri ¢ijem se izgovoru jezik
pomjera nazad, prema mehkom nepcu (Jahi¢ i sar.,
2000:88-89; Baoti¢ i sar., 1989:47),

dok ih drugi autori dijele samo na vokale prednjeg (i, ¢) i zadnjeg
reda (a, o, u) (Cedi¢, 2001:29; Brabec i sar., 1970:12-13).

S obzirom na vertikalan polozaj jezika u odnosu na nepce
(stepen uzdignutosti jezika prema nepcu), tj. na pomjeranje jezika
gore ili dolje unutar usne Supljine pri njihovoj tvorbi, vokali se

dijele na:

1.

visoke vokale (i, u) — pri ¢ijem se izgovoru jezik svojim
prednjim (i) ili zadnjim () dijelom pomjera prema
nepcu,

srednje vokale (e, o) — pri ¢ijem izgovoru jezik zauzima
srednju poziciju, nalazi se na sredini izmedu gornje i
donje vilice i

niski vokal (a) — pri ¢ijem se izgovoru jezik spusta
nanize prema donjoj vilici.

Slika 1: Podjela samoglasnika s obzirom na polozaj govornih

organa (prema: Baoti¢ i sar., 1989:47)

Takoder, niski vokal a je i najotvoreniji, jer su pri njegovom
izgovoru vilice najviSe razmaknute; srednji vokali e i 0 su srednje
otvoreni, jer su pri njihovom izgovoru vilice srednje razmaknute,
dok su visoki vokali i i u# najzatvoreniji, posto su pri njihovom
izgovoru vilice najmanje razmaknute.

Ove podjele mogu se graficki predstaviti pomocéu vokalskog
trougla:

Slika 2: Vokalski trougao (prema: Jahic i sar., 2000:88)

Na ovaj nacin predstavljen je medusobni odnos vokala naseg
standardnog jezika. Medutim, u narodnim govorima ¢este su pojave
pomjeranja artikulacije pojedinih vokala, a posebno vokala a, e i 0

Petrovi¢, 1970:336-339; Peco, 1975:85-99; Halilovi¢, 1990:265;
Valjevac, 1983:322; Valjevac, 2002:74-85; Baoti¢, 1983:48-63).

Tako, naprimjer, vokal ¢ moze imati pomjerenu artikulaciju
prema vokalu o, §to se u lingvistickoj disciplini dijalektologiji
biljeZi kao a° (ma’jka) ili prema vokalu e pa imamo a° (bra‘te). Na
isti nacin i ostali vokali mogu imati pomjerenu artikulaciju (0",
naprimjer: ko" je; i", naprimjer: ni'je; i sl.)

Istrazivanje je pokazalo da vecina studenata ima standardnu
artikulaciju vokala. Medutim, kod pojedinaca je uocena u razli¢itoj
mjeri izrazena i pomjerena artikulacija. (Npr. hva’la ti, pa‘dez, bio
muslima’®n, u Mosta’ru, ona je Tra’vnicanka, ni"sam ja).

Govornici s pomjerenom artikulacijom vokala najcesée nisu
ni svjesni te pojave, a kad im se skrene paznja na njihov
nestandardan izgovor, ¢ak i1 kad ga postanu svjesni, kad ga sami
¢uju, nije im jasno u ¢emu je problem.

Posto studenti dolaze iz razli¢itih dijelova Bosne i
Hercegovine, tj. pripadaju razli¢itim dijalektima (narodnim
govorima), pomjeranje artikulacije vokala kod njih je razlicito.

Poznato je da se ¢ak i u okviru istog dijalekta pomjerena
artikulacija vokala ne javlja nuzno kod svih govornika, tj. dok je
kod nekih prisutno pomjeranje artikulacije, kod drugih je ona u
potpunosti standardna. Zatim, moZe biti izrazena u razli¢itoj mjeri:
kod nekih govornika vise, a kod drugih manje, ili kod jednog
govornika moze biti prisutna i standardna i pomjerena artikulacija
istog vokala, §to zavisi od razli¢itih faktora: akcenta, susjednih
glasova, emotivnosti govora i sl. Takoder, treba re¢i i da se
nestandardna artikulacija vokala javlja ¢esée u ruralnim sredinama
u odnosu na urbane.

Govornici s pomjerenom artikulacijom vokala cesto su
izlozeni osudi okoline, stoga je bitno naglasiti da se ovakva
artikulacija moze, uz trud i vjezbu, vratiti u okvire standardne.
(Sipka, 2005:137-149) Standardna artikulacija vokala je posebno
znacajna za naSe studente, tj. buduce intelektualce, nastavnike i
odgajatelje.

Enklitika je uz enklitiku se

—  Sta se dogodilo? ili Sta je se dogodilo?

Enklitike se definiraju (Jahi¢ i sar., 2000:126; Cedic,
2001:64) kao rijeci koje nemaju svoj akcenat, ve¢ ¢ine akcenatsku
cjelinu s rije¢ima ispred sebe. U enklitike se ubrajaju nenaglaSeni
oblici: li¢nih zamjenica (me, te, ga, nj, je, ju, nas, vas, ih, mi, ti, mu,
joj, nam, vam, im); povratne zamjenice (se); prezenta glagola jesam
1 hocu (sam, si, je, smo, ste, su; ¢u, ces, ¢e, cemo, Cete, ¢e); aorista
glagola biti (bih, bi, bi, bismo, biste, bi) 1 upitna rijecca [i.

U gramatikama se navode i pravila polozaja enklitika u
reCenici (Jahi¢ 1 sar., 2000:470-472; Cedié, 2001:196-197), kao
naprimjer da enklitike ne mogu do¢i na pocetku recenice: *Ih
posje¢uje svaki dan” (umjesto standardnog: Posjecuje ik svaki dan)
i sl. Ovom prilikom se ne¢e navoditi sva pravila polozaja enklitika,
budu¢i da ih izvorni govornici naseg jezika ve¢inom nose u svom
pasivnom znanju jezika, ve¢ se skre¢e paznja na neke primjere
njihove nestandardne upotrebe.

Pravilo po kojem se glagolska enklitika je izostavlja iza
enklitike se pojedini studenti ne primjenjuju. Tako, naprimjer, neki
nestandardni primjeri iz govora studenata su:

— Staje se dogodilo?

? Zvjezdica (*) oznatava da navedeni primjer nije standardan.

— Zbog Cega se je vratila?
— Ko je sejavio?
— Sta vam se je najvise svidjelo?
— Ona je se umorila.
Umjesto njih standardnojezi¢ka norma preporucuje:
—  Sta se dogodilo?
— Zbog Cega se vratila?
— Ko se javio?
—  Sta vam se najvise svidjelo?
— Ona se umorila.

Takoder, pravilo je da se umjesto zamjenicke enklitike je,
kada se ona nade ispred glagolske enklitike je, upotrebljava
zamjenicka enklitika ju, npr.:

— Dugo ju je pratila pogledom (umjesto nestandardnog:
*Dugo je je pratila pogledom).

Naravno, ovdje izvorni govornici naseg jezika nece nikad
upotrijebiti dva puta enklitiku je, kao §to je u primjeru: *Dugo je je
pratila pogledom. Medutim, grijeSi se tako S$to se izostavlja
enklitika ju, pa se umjesto: Dugo ju je pratila pogledom, u istom
znacenju Cuje nestandardno: *Dugo je pratila pogledom.

Infinitiv glagola

— Mi ¢emo donijet ili Mi ¢emo donijeti
Infinitiv nasSih glagola zavrSava se morfemom -#i ili
morfemom -¢i (Citati, raditi, pobjeci, re¢i). Medutim, u govoru
veceg broja studenata gotovo redovno se cuje nestandardna
upotreba ovog glagolskog oblika — s redukcijom krajnjeg vokala -i.
Naprimjer, nestandardni primjeri su:
— *Tako ¢es izgradit dobro misljenje o sebi.
—  *Moze se zapisat.
— *Najvece bogatstvo je osjecat se zadovoljno.
— *Hocete li me slusat?
— *Moraju se aktivirat.
Standardno je:
— Tako ¢es izgraditi dobro misljenje o sebi.
— Moze se zapisati.
— Najvece bogatstvo je osjecati se zadovoljno.
— Hodete li me slusati?
— Moraju se aktivirati.

Krajnji vokal -7 izostavlja se samo u futuru I kada se infinitiv
(glagola na -ti) upotrijebi ispred pomocnog glagola Atjeti
(Halilovi¢, 1999:84-85), naprimjer:

— Donijet ¢u sutra. (Izgovara se: donijecu sutra)

Ovdje se u govoru Cesto grijesi tako Sto se izgovara (ili pise)
puni infinitiv (* Donijeti ¢u sutra).

Medutim, puni infinitiv se izgovara (i pise) ako se ispred
njega upotrijebi pomocéni glagol htjeti:

— Sutra ¢u donijeti. (nestandardno je: *Sutra ¢u donijet)

Dakle, futur I moze se upotrijebiti s pomoénim glagolom
ispred ili iza infinitiva, od ¢ega zavisi da li ¢e se upotrijebiti puni
infinitiv:

Jednina Mnozina

1.lice  (ja) ¢u donijeti / donijet ¢u (mi) ¢emo donijeti / donijet

¢emo
2.lice (i) ¢eS donijeti / donijet ¢eS  (vi) Cete donijeti / donijet
Cete
3.lice  (on/ona/ono) ¢e donijeti / (oni/one/ona) ¢e donijeti /
donijet ¢e donijet ¢e

Kod glagola na -¢i u futuru I krajnje -i iz infinitiva se ne
izostavlja, bez obzira da li je pomo¢ni glagol ispred ili iza
infinitiva:

Jednina MnoZina
l.lice  (ja)éuici/iciéu (mi) ¢emo i¢i / i¢i ¢emo
2.lice  (ti) CeSici/ icices (vi) Cete i¢i/ ici Cete

3.lice  (on/ona/ono) ¢e i¢i/ i¢i ¢e  (oni/one/ona) Ce i¢i/ i¢i ce

Promjenal u o (vokalizacija)

Od nasih postovanih gledalaca ili Od nasih postovanih
gledaoca

U proslosti naseg jezika glas / koji se nasao na kraju sloga
prelazio je u o (Jahi¢ i sar., 2000:154-156; Cedi¢, 2001:56-57;
Halilovié, 1999:67-68), naprimjer: citalnica > citaonica, posal >
posao, debel > debeo, posal > posao 1 sl.

Ovom prilikom neée se posebno navoditi sve gramaticke
kategorije u kojima je izvrSena vokalizacija, ve¢ se posebno
izdvajaju samo imenice izvedene od dvosloznih i viSesloznih

glagolskih osnova sufiksom -lac (npr.: slusalac, gledalac, spasilac,
pratilac), koje oznaCavaju vrSioca radnje, tj. primjeri u kojima
studenti Cesto grijese.

Ukoliko pogledamo paradigmu imenica na -lac, vidjet ¢emo
da je glas / (iz -lac) presao u o gdje god se u paradigmi nasao na
kraju sloga (tj. u svim padezima, osim u Njd. i Gmn.), a ostao
neizmijenjen ukoliko nije bio na kraju, ve¢ na pocetku sloga (u
Njd. i Gmn.).

Jednina Mnozina

N gle—da—lac gledaoci (< gle—dal—ci)

G gledaoca (< gle—dal—a) gle—da—la—ca

D gledaocu (< gle—dal—u) gledaocima (< gle—dal—-ci—ma)
A gledaoca (< gle—dal—ca) gledaoce (< gle—dal—ce)

V  gledaoce (< gle—dal<e) gledaoci (< gle—dal—ci)

[ gledaocem (< gle—dal-cem)  gledaocima (< gle—dal-ci—ma)
L gledaocu (< gle—dal—cu) gledaocima (< gle—dal—ci—ma)

Iako u Njd. (gledalac) i u Gmn. (gledalaca) glas [ nije bio na
kraju sloga, pa je prema tome ostao neizmijenjen, §to se do danas
odrzalo u jezickoj normi, u govoru se cesto grijesi tako Sto se,
analogijom prema ostalim padeznim oblicima, i u ovim padezima
¢uju oblici s promjenom / u o (Njd. *gledaoc; Gmn. *gledadoca).
Naprimjer:

— *On je nosioc svih prava.
— *Od ovih slusadoca smo oc¢ekivali mnogo vise.

Standardno je:

— On je nosilac svih prava.
— Od ovih slusaldca smo oc¢ekivali mnogo vise.

Uporedo s imenicama na -/ac norma prihvata i imenice na -
telj:  slusalac/slusatelj,  gledalac/gledatelj,  tuZilac/tuZitel],
nosilac/nositelj itd.

Deklinacija imenice dijete

Mozemo li re¢i: Svakim danom je neumorno molila Allaha
da podari njenom dijetu snagu da izdrzi?

Imenica dijete je imenica srednjeg roda proSirene osnove, $to
znaCi da u zavisnim padezima (osim u Ajd.) proSiruje osnovu.
Inace, imenice srednjeg roda dijele se na imenice srednjeg roda
koje ne proSiruju osnovu (sel-o, sel-a, sel-u, sel-0...) 1 imenice
srednjeg roda koje prosiruju osnovu umecima -¢- (dugme, dugme-t-

a, dugme-t-u...), -n- (ime, ime-n-a, ime-n-u...), -v- (podne, podne-v-
a, podne-v-u...) ili -s- (u mnoZini: nebe-s-a, nebe-s-a, nebe-s-
ima....). Imenica dijete proSiruje osnovu umetkom -#- (u jednini, a u
mnozini se upotrebljava zbirna imenica djeca). (Jahi¢ i sar.,
2000:205-208)

Jednina

dijete

djete-t-a

djete-t-u

dije-t-e

dije-t-e

djete-t-om

djete-t-u

T <»>O00Z

U govoru mnogih studenata c¢uje se ova imenica u
nestandardnim oblicima, bez proSirene osnove (*dijet-e, dijet-a,
dijet-u, dijet-e, dijet-e, dijet-om, dijet-u). Medutim, standardni su
samo oblici s proSirenom osnovom.

U jednom pismenom zadatku, u kojem je trebalo ispraviti ono
Sto je pogresno napisano, vise od polovine studenata je recenicu:
Trudila se da svome djetu obezbedi §to bolje uvete za Zivot —
ispravilo na sljede¢i nacin: Trudila se da svome dijefu obezbijedi
Sto bolje uvjete za Zivot — umjesto standardnog: Trudila se da
svome djetetu obezbijedi Sto bolje uvjete za zZivot.

Deklinacija imenice carapa

Mozemo li reé¢i: Gdje su mi carapi?

I u deklinaciji imenice carapa neki studenti grijeSe. Naime,
ova imenica je imenica Zenskog roda a-deklinacije, Sto znaci da
ima istu promjenu kao i, naprimjer, imenica Zena:

Jednina Mnozina
N éarap-a carap-e
G Ccarap-e carap-a
D carap-i carap-ama
A carap-u carap-e
V  carap-o Carap-e
I carap-om  carap-ama
L carap-i Carap-ama

U govoru nekih studenata ova imenica se cuje u
nestandardnim oblicima imenica a-deklinacije (kao S$to je,
naprimjer, imenica fakultet: fakultet, fakultet-a, fakultet-u...):
*Carap, carap-a, carap-u, carap, carap, carap-om, carap-u; carap-
i, carap-a, carap-ima, carap-e, carap-i, carap-ima, carap-ima.
Naime, imenica carapa je perzijskog porijekla, a u nas jezik je
dosla iz turskog jezika: tur. corap, corab (Skalji¢, 1989:164),
odakle i potjecu njeni oblici po a-deklinaciji, koji, iako lingvisti¢ki
opravdaniji, nisu normom ozvani¢eni, te ih stoga i ne treba
upotrebljavati.

Aorist — nastavci za aorist

MozZemo li reéi: Da bi osvjetljavali put drugima, moramo
imati svjetla u sebi.

Osnovno znacenje aorista jeste iskazivanje radnje
ograni¢enog trajanja koja se vrsila u neposrednoj proslosti. (Jahi¢ i
sar., 2000:276-277; Cedié¢, 2001:130)

Tvori se od infinitivne osnove svrSenih (rjede nesvrSenih)
glagola i nastavaka za aorist. Ako se infinitivna osnova glagola
zavrSava na samoglasnik, dodaju se nastavci: -4, -0, -0; -smo, -ste, -
Se; a ako se infinitivna osnova zavrSava na suglasnik, dodaju se
nastavci: -oh, -e, -e; -osmo, -oste, -oSe. Naprimjer, oblici aorista
glagola procitati i pasti su:

Jednina Mnozina Jednina Mnozina
I.lice (ja) procita-h  procita-  pad-oh  pad-
smo 0smo
2.lice (ti) procita-o  procita- pad-e  pad-oste
ste
3.lice (on/ona/ procita-o  procita- pad-e  pad-oSe
0ono) Se

U govoru studenata ¢uju se nestandardni oblici aorista, s
pogresnim nastavcima, naprimjer:
— *Hocete li ponoviti, kako rekoste?
— *Zavrsili smo, mi odesmo.
— *Pade ja.
Standardno je:
— Hocete li ponoviti, kako rekoste?
— Zavrsili smo, mi odosmo.

215



Jezik i knjizevnost

— Padoh ja.
Posebno je zastupljena nestandardna upotreba aorista glagola
biti:
— *Mi bi se javili, ali mislili smo da jos trebamo cekati.
— *V1i bi se morali malo vise potruditi.
— *Ja bi se pripremio da sam znao da ¢u Citati.
— *Tehnika sluzi ljudima kako bikh oni brze i bolje
obavljali svoje poslove.

Standardno je:

— Mi bismo se javili, ali mislili smo da joS§ trebamo cekati.
Vi biste se morali malo vise potruditi.
Ja bih se pripremio da sam znao da Cu citati.
Tehnika sluzi ljudima kako i oni brZe i bolje obavljali
svoje poslove.

Iz navedenih se primjera vidi da se nestandardna upotreba
aorista glagola bifi ogleda u izjednacavanju svih lica: *ja bi, ti bi,
on/ona/ono bi, mi bi, vi bi, oni bi; ili se glas A, umjesto u prvom
licu, gdje bi trebalo da stoji, ¢uje u drugim licima: *ti bih, mi bih i
sl., dok u standardnom jeziku aorist ovog glagola ima sljedece
oblike: ja bih, ti bi, on/ona/ono bi, mi bismo, vi biste, oni bi’.

Redukcije i sazimanja vokala

lako studenti najce$¢e poznaju standardne oblike rije¢i bez
redukcija i sazimanja, u govoru mnogi ne primjenjuju normu —
najcesée ne vode racuna kako govore — ne slusaju se dok govore.
Medutim, kao govornici koji pripadaju intelektualnom sloju
drustva, neophodno je da njeguju svoj jezicki izraz — to zahtijevaju
i profesije za koje se obrazuju (Valjevac, 2005:68, 78, 83).
Neki od primjera s izvrSenim redukcijama vokala (potpunim
ili djelimi¢nim), pored ranije navedene redukcije vokala i iz
infinitivnog nastavka (-ti/-¢i), jesu sljedecéi:
— *Hoces li bojti?
— *Hocemo / izbrojati kolko ima ovdje?
—  *Gore se malo pomjer'te!*
—  *Ona je sjed 'la ovdie.

’ U standardnom jeziku je u 3. 1. mn. pored oblika s nastavkom -se (bise/bjese)
prihvacen i oblik bez nastavka (bi).

* Slovo iznad nivoa ostalih slova oznacava djelimi¢nu redukciju, tj. glas se ¢uje,
ali ne jasno.

— *Raskrsnica ima cerri ulice.

— *Hocete [ me slusat.

—  *Prije toga je Zivjela u Zen'ci.
Standardni oblici su poznati:

— Hoces li bojiti?

— Hodéemo [i izbrojati koliko ima ovdje?

— Gore se malo pomjerite!

— Ona je sjedila ovdje.

— Raskrsnica ima Cetiri ulice.

— Hodete /i me slusati.
Primjeri nestandardnog saZimanja vokala, nakon njihovog

jednacenja:

—  *Sta si ti naso? (a0>o)

— *Preso si preko ulice, a nisi pazio! (a0>0)

— *Ali on je uzo moje stvari! (€0>0)

— *Brat mu je pogino u ratu. (u0>0)

— *Petnest minuta smo cekali. (ae>e)
Standardno je:

—  Stasi ti nasao?

— Presao si preko ulice, a nisi pazio!

— Ali on je uzeo moje stvari!

— Brat mu je poginuo u ratu.

— Petnaest minuta smo cekali.

Zakljucéak

Standardizacija jezika proces je ciklicnog karaktera, a
obuhvata faze/postupke: 1. selekcije, 2. deskripcije, 3. kodifikacije,
4. elaboracije, 5. akceptuacije, 6. implementacije, 7. ekspanzije, 8.
kultivacije, 9. evaluacije 1 10. rekonstrukcije jezicke norme. U
bosanskom jeziku dosad je savladano prvih pet faza, dok je ostalih
pet u procesu.

Ukazivanje na nestandarnojezicke pojave u govoru studenata
pripada fazi kultivacije, tj. njegovanju jezicke norme.

Ukupni rezultati istrazivanja pokazali su prisustvo velikog
broja nestandardnojezickih pojava, a u radu su navedene samo
sljede¢e: pomjeranje artikulacije vokala; nestandardna upotreba
enklitike je, infinitiva, aorista, padeznih oblika nekih imenica; te
sazimanje i redukcija vokala.

